
ФИЛОСОФИЯЛЫК ТҮШҮНҮМДӨР 

 

ФИЛОСОФСКИЕ КОНЦЕПЦИИ, СВЯЗАННЫЕ С НАРОДНОЙ ПЕДАГОГИКОЙ 

В ЭПОСЕ «МАНАС» 

 

PHILOSOPHICAL CONCEPTS RELATED TO FOLK PEDAGOGY IN “MANAS” EPIC 

Кыскача мҥнөздөмө: Бул макалада «Манас» эпосундагы элдик философиялык 

түшүнүмдӛрдүн камтылышы тууралуу айтылат, элдик дүйнӛ-таанымдын негизинде эпосто 

кыргыздарды курчаган дүйнӛнүн маани-маңызы, жаратылыш менен болгон байланышы 

туурасындагы ой-түшүнүмдӛр чечмеленет. Негизги каармандын айланасындагы элдик 

мифологиялык, диний, философиялык түшүнүмдӛр каралат. «Манас» эпосун интеграциялап окутуу 

максатында жаштарга элдик чыгарманын философиялык жактарына кӛңүл буруп, ошол учурдагы 

кӛрүнүштүн азыркы мезгилдеги кабыл алынышы баяндалат. Аалам-адам дуализминен тартып, 

индивидуализм менен коллективизмдин диалектикалык биримдиги элдин кызыкчылыгына тӛп 

келгендиги аныкталат. 

Аннотация: В данной статье говорится о содержании народной философии эпоса «Манас», 

основанной на народном мировоззрении, в котором трактуется смысл окружающего кыргызский 

народ мира и его связь с природой. Рассматриваются концепции народной мифологии, религиозные и 

философские понятия, связанные с главным героем. В целях комплексного преподавания эпоса 

«Манас» обращается внимание на философские аспекты народного творчества, описывается 

рецепция актуального явления в современности. Определено, что диалектическое единство 

индивидуализма и коллективизма соответствует интересам народа исходя из вселенско- 

человеческого дуализма. 

Abstract: This article talks about the content of the folk philosophy of the epic «Manas», based on 

popular world-lore, the meaning of the world surrounding the Kyrgyz people and their connection with 

nature is interpreted in the epic. Folk mythological, religious and philosophical concepts around the main 

character are considered. In order to teach the epic "Manas" in an integrated way, young people will pay 

attention to the philosophical aspects of the folk work, and the reception of the current phenomenon in the 

present time will be described. It is determined that the dialectical unity of individualism and collectivism is 

in accordance with the interests of the people, starting from the universe-man dualism. 

Кылымдардын элегинен ӛткӛн кыргыз эпосу – дүйнӛлүк элдик эпостордун ичинен жаңы 

муундардын дүйнӛ таанып-билүүсүнӛ түрткү болуп, маданий азыктын уюткусун түзгӛн. «Манас» 

эпосу боюнча тарыхый-этнографиялык жана адабий-фольклордук жактан жүргүзүлгӛн илимий- 

изилдӛӛ иштери арбын. Ал эми философиялык аспектиден алып караганда тиешелүү концепция, 

система болушу келечектеги милдеттерден. Эпосто уюган элдик философиянын камтылышын 

илимий ой жүгүртүүнүн бай каражаттарын колдонуу менен, гуманитардык ойдун тилинде туюнтуп 

берүүгӛ аракеттендик. 

«Манас» эпосунда чагылдырылган Рух философиясы – бул эркиндикти баалоо, эли-жерин 

сүйүү жана коргоо, жаратылыш менен ажырагыс бирдикте экендигин сезүү философиясы. 

Философия-дүйнӛнүн ,табияттын, коомдук аң-сезимдин ӛтӛ жалпы мыйзамдары жӛнүндӛгү 

теориялардан турган кенири илим тармагы экендиги баарыбызга белгилүү. Кыргыз эли 

философиялык теорияларды түзбӛгӛнү менен, философиялык түшүнүмдӛрдӛн кур калган эмес [6]. 

Кыргыз элинин ӛткӛн доорлордогу философиялык түшүнүмдӛрүн изилдӛӛдӛ табылгыс 

материал катары улуу «Манас» эпосунун ӛзгӛчӛ мааниси бар. Ӛткӛн менен бүгүнкүнүн рухий 

чӛйрӛдӛгү байланышы жаштар үчүн ӛзгӛчӛ мааниге ээ. Рухий маданияттын ӛткӛн тарыхын жакшы билүү 

анын ӛзӛктүү да, ӛрнӛктүү да жактарын ажырата таануу азыркы күндӛ жаштардын кӛз алдында ӛтүп жаткан 

коомдук процесстерди туура баалап, терең түшүнүүсүнӛ ӛбӛлгӛ болорунда шек жок. Кӛсӛм тарыхтын 

чоң касиети анын тарбиялык таасиринде.Тарых качан гана улам жаңы муундар тарабынан терең 

ӛздӛштүрүлүп, жаңыланып, ӛнүктүрүлүп турганда анын бүт багыттары ачылат. 

Ӛткӛн доор менен азыркы учур бири-биринен ажырагыс түшүнүктӛр. Анткени, ӛткӛн 

тарыхтын ӛзӛктүү жактары учур үчүн да актуалдуулугун жоготпойт. Ӛткӛн доор, азыркы учур жана 

келечек – үч мезгил түшүнүктӛрүнүн бир бүтүндүгүнӛн гана адамзаттын тарыхы түзүлӛт. Анткени 

социалдык-тарыхый турмуштун диалектикалык логикасы, мыйзам ченемдүүлүгү мына ушунда. Ушул 

мыйзам ченемдүүлүк элдик оозеки чыгармачылыкка тиешелүү, жеке адам менен ааламдын ажырагыс 

биримдигин кӛрсӛтүү «Манас» эпосунун уңгулуу ӛзӛгүн түзӛт. 

Кыргыз элинин коомдук философиялык түшүнүмдӛрүн коомдук экономикалык 

формацияларды толук басып ӛтпӛгӛн соң, коомдук аң-сезимдин формалары боюнча иликтеп кӛрӛбүз. 

Тарыхый-философиялык талдоону алгач мифологиялык, диний жана философиялык аң-сезимдин 

элементтерине бӛлүштүрӛбүз. Кыргыз эли ӛзүнүн тарыхый басып ӛткӛн жолунда макал-лакап, 

табышмактардан тартып дүйнӛдӛгү эң ири «Манас» трилогиясындай монументалдуу эпосту түзүп 

жатса, анын философемалары болгон эмес деп эч качан айта албайбыз. 

Бул жерде, – «Эл – материалдык мүлктӛрдү түзүүчү күч гана эмес, ал рухий байлыктардын 

жападан жалгыз гана түгӛнгүс булагы, чыгармачылыктын кӛркӛмдүгү менен гениалдуулугу, доору 

боюнча бардык улуу поэмаларды дүйнӛнүн бардык трагедиясын жана алардын ичинен эң улуу – 

бүткүл дүйнӛлүк маданияттын тарыхын түзгӛн биринчи философ жана акын» – деген улуу жазуучу 

М.Горькийдин акыл-ой байлыктарын түзүүдӛгү элдин ролу жӛнүндӛгү пикирин эске алып кетүү 

жӛндүү [7, 48-б.]. 

«Манас» эпосу мифий-эпикалык аң-сезим менен тикеден-тике байланыштуу. Аң-сезим – 

тарыхтын табылгасы, анын спецификалык ӛзгӛчӛлүктӛрү адам коомунун реалдуу тарых процессинин 

ӛнүгүшүндӛ калыптанган жана ӛзгӛрүлгӛн. Философия-ойлом процессинин эң жогорку продуктысы 

катары адам коомунун мурдагы табигый-тарыхый ӛнүгүшүн, анын материалдык жана рухий 

ишмердигинин мыйзам ченемдүүлүгүнүн жыйынтыгы болуп эсептелет. Аристотелдин пикири 

боюнча адамдар тандануунун натыйжасында философиялык ойлорго бериле баштаган [8]. 

Мифология-коомдук аң-сезимдин спецификалык формасы катары синкреттик башталмага ээ болгон. 

Мезгилдин ӛтүүсү менен искусство, дин, философиялык коомдук аң-сезим формалары ӛнүгүп 

чыккан. Фольклор, анын ичинде эпикалык чыгармалар адам ойломундагы мифологиялык дүйнӛ 

кабылдоону жана филосемалык мааниге ээ түшүнүмдӛрдү камтып турат. Байыркы мифологиялык кӛз 

караш, анын алкагында дүйнӛ түшүнүүнүн деңгээлдери негизинен элдик оозеки чыгармачылык, 

«Манас» эпосу аркылуу биздин күнгӛ чейин келип жетти. «Манас» эпосунда орун алган ойлом 

масштабдары байыркы Индия, Кытай, Греция мифтик чыгармаларындагы аң-сезимдин жагдайлары 

менен да үндӛшүп кетет.Тарыхый ӛнүгүүнүн эрте баскычында дүйнӛ кабылдоонун ойлом ыкмасынын 

ӛзгӛчӛ кӛрүнүшү катары мифке токтолсок. Миф – грек тилинен которгондо «баяндоо». Мифтердин 

мазмуну кудайлар, шумдуктуу баатырлар, табиятынан сырткы күчтӛр жана акылга сыйбаган 

кубулуштар, окуялар жӛнүндӛгү баян болуп эсептелет. Мифтерде баяндалган окуялар турмуштук 

чындык катары сүрӛттӛлгӛн жана кабыл алынган. Кыргыз мифтери «Манас» эпосунун структурасына 

синип, кӛркӛм каражат катары пайдаланылат. Алсак, «Манастагы» Алмамбеттин образы 

мифологиялык белгилерге ӛтӛ бай. Алмамбет-табигаттын сырын билген жайчы адам. Ал жаш кезинде 

ӛз устатынан үйрӛнгӛн. Кытайдын калың колу келе жатканда Манас согушка даяр болбогондуктан, 

Алмамбетке кайрылып, Кытай аскерлеринин турган жерине кар жаадыртып, алардын артка 

чегинишин талап кылат. Алмамбет кӛк ташын дубалап, бороон-чапкын, алай-дүлӛй, чагылганды 

чартылдатып бүлүк салат да, Манастын талабы аткарылат. Мында «Жайчы» деген сӛз мифологиялык 

түшүнүк, Адам менен Жаратылыш байланышта болуп, аны ӛзүнүн кызыкчылыгына карата ӛзгӛртүп 

турат деген ой пайда болгон. 

Асманга, Тенирге, Жаратылыштын ар түрдүү кубулуштарына кыргыздардын терең ишеничи 

бул эпосто устаттык менен чагылдырылган. Табиятка сыйынуу, Асман жӛнүндӛ түшүнүк кыйла 

байыркы сыйынуучулук катары каралып, кыргыздарда сакталган асманга сыйынуунун издери болсо, 

кыргыздардын ата-бабалары кудурети күч тенир катары асманды ардактап келишкенинен кабар 

берип турат. Ал эми 19-кылымдын орус этнографы Ф.Поярков «кыргыздар күндү кудайдын күзгүсү 

дешип, баа берип жүгүнүшӛт» деп жазган [2]. Демек, мунун ӛзү асман телолорунун айрыкча Күндүн 

кыргыздардын ишенимине канчалык терең сингендигин таасын айгинелейт. Эпосто эл сүйгӛн баатыр 

Манастын асмандагы айга күнгӛ теңеп ырдалганынын себеби да ушундан болгон: 

Айын менен Күнүндүн, 

Бир ӛзүнӛн бүткӛндӛй, 

Асман менен Жериндин, 

Тирӛӛсүнӛн бүткӛндӛй. 

Алды калын кара Жер, 

Жерлигинен түткӛндӛй. 

Мында сүрӛттӛлүп жаткан Манастын келбети, образы, жер менен ажырагыс бирдикте экени 

сезилип турат.Элде кыздардын сулуулугун Ай менен Чолпон жылдызга салыштырганы бекеринен 

эмес. Мисалы: Каныкейдин сырткы турпаты: 

Ай чырайлуу бото кӛз, 

Кызыл жүздүү нурданган, 

Кымча бели буралган, 

Кырк бир кыздын ичинен, 

Артык турат Жылдызы, 

Ай тийгени колуна, 

Ала турган жарындын 

Акылынын жетиги. 

Эл арасына кенири тараган: жылдыздар сыйкырдуу, асманда канча жылдыз болсо ошончо 

адам жашайт, ар бир адамдын жылдызы бар, кӛктӛн учуп түшкӛн жылдыз, жердеги кишинин ӛлгӛнүн 

билдирет деген суевериялык түшүнүк дал ушуну ырастайт. 

«Манас» эпосунда туусун колдон алдырып, баш ийишкен душмандарды кулаган жылдызга 

теңӛӛ кездешет. М: Капырлардын бул күндӛ, 

Башынан качып сыймыгы, 

Жерге түштү жылдызы. 

Кыргыз элинин аң-сезиминдеги ушул сыяктуу түшүнүктӛрдүн келип чыгышы байыркы 

окумуштуу Платондун натурфилософиялык окуусу менен үндӛшүп турат. Элдик билимдердин 

тармагына кыргыздардын жылдыздарды карап, багытты билгилегенин да кошууга болот. Кӛчмӛндӛр 

түнкү жылдыздарды «Чоң Жетиген», «Жети Аркар», «Жети каракчы» жылдыздары боюнча 

горизонтту аныктай алышкан. Эпостогу Манастын чоролору ант бергенде чӛгӛлӛп туруп, кылычты эки 

колдоп кармап, мизин ӛзүнӛ каратып, тӛмӛндӛгүдӛй сӛздӛрдү айтып ант берген: «Тӛбӛсү ачык Кӛк урсун, Ач 

албарстын мизи урсун», бул болсо Асмандын ыйыктыгын, касиеттүүлүгүн кӛрсӛтӛт. Элдин Айга, Күнгӛ 

сыйкырдуу күч катары ишенүүсү алардын аң-сезимине терең из калтырган. Ошондой эле ушул эле 

эпостогу жалгыз кӛздүү дӛӛ, кытай чегин кайтарган куу түлкү, канаттуу аттар, ак марал, албарсты, 

желмогуз, итаалы, мүрӛктүн суусу деген философиялык түшүнүмдӛр миф катары берилген. Адам Ата 

менен Умай Эненин күчүнӛ сыйынышкан, Манасты үстүнӛн алп кара куш, ортосунан жолборс, 

астынан ажыдаар жандап жүрӛт деп түшүнүшкӛн. Эл ӛзүнүн бааатырын ӛлүмгӛ кыйбастан, кайып 

болуп кетти дешкен. Мунун ӛзү да мифологиялык түшүнүк. 

Эпостогу мифтер – жаратылышка, айлана-чӛйрӛгӛ, коомго карата болгон адамдардын алгачкы 

мамилесин, катышын белгилейт да, табияттын ар кандай кубулуштарын ӛзгӛрүү мыйзамдарын 

үйрӛнүүдӛгү адам коомунун кӛз карашын жана дүйнӛ таануудагы алгачкы аракеттенүүлӛрүн ӛз 

кучагына камтыйт. Мифологиялык аң-сезимден кийин диний аң-сезимдин формаларына токтолобуз. 

Кыргыз эли ӛзүнүн коомдук турмушунда эң байыркы диний түшүнүктӛрдүн ар кандай формаларын 

колдонуп келишкен. Алардын ичинен тотемизм, шаманизм жана исламды айтууга болот. Тотемизм – 

жаныбарлар менен адамдардын ортосундагы теги биргелик жӛнүндӛгү диний түшүнүк. 

Кыргыздардын тотеми- кызыл ит же карышкыр болгон. «Манас» эпосунда ортоңку катмардын ӛкүлү 

кӛк бӛрү дайыма Манасты жандап жүрӛт [8]. 

Шаманизм-кандайдыр бир духтун жин-перинин бар экендигине жана алардын адамдарга 

түздӛн-түз таасир этүү жӛндӛмүнӛ ээ экендигине негизделген түшүнүк. «Манас» эпосунда Манас 

катуу жарадар болуп, душмандын колуна түшӛӛрдӛ кайып болуп кетиши, Семетейдин дагы жин- 

перилер аркылуу жок болуп кетиши мисал боло алат. Эпос боюнча караганда кыргыздар 

кӛбүнчӛ ислам динине чейин жер-сууга, тоо-ташка сыйынышып, алардын күчүнӛ 

ишенишкен. Бакшылык күчтүү болгон, элдик ойчулдук жана элдик медицина менен 

байланышта болуп, кудай тарабынан жӛнӛтүлгӛн сыйкырдуу күч ээлери гана жарамдуу 

деп эсептешкен. Эл массасы кудайды бардык жашап тургандардын жараткыч күчү жана 

алардын тиричилигинин биринчи себепкери катарында таанышкан. Ислам динине 

карата мусулманчылыктын эрежелерин сактоо, жаратканга баш ийүү айтылган. 

Эпостогу мифологиялык жана диний аң-сезимдерден кийин, элдик философиялык аң- 

сезимдин элементтерин талдайбыз. 

―Манас‖ эпосу кыргыздардын коп кылымдык тарыхы менен маданиятынын 

турдуу этаптарын чагылдыруучу оз алдынча энциклопедияны элестетет, кыргыз элинин 

педагогикалык коз караштары менен философиялык ой жугуртуулорунун озгочолугун 

ачып берет, моралдык-этикалык ченемдер менен тарбиялоо практикасы менен 

тааныштырат [,.76-77-б.. 

Маданият таанууда материалдык маданият жалпысынан, материалдык ондуруш 

озгочо адамдын ан-сезимдуу тируу жан катары манызын, анын чыгармачылык 

потенциалы, озундогу 

―менди‖ остуруу учун, жашоо тиричилигин оркундотуу учун озу жараткан каражаттар 

жана шарттар чегиндеги коз караш менен маданияттын субьектиси катары адамдын 

жондомдуулугун ишке ашыыруу мумкунчулугун остуруу жана кенейтуу коз карашы 

менен бааланат [10, 85-86-б.]. 

«Манас» эпосундагы коомдук-социалдык кӛз-караш биримдүүлүк, 

борборлоштурулган бийликке баш ийүү, бекем баш кошуу-душмандын үстүнӛн жеңип 

чыгуунун бирден-бир шарты. Эпостогу илгертеден бери келе жаткан «канткенде адам 

улуу адам болот?» деген суроого улуу эпосубуз, Манас атанын образы жооп берет. 

«Манас» инсанды эң жогорку адеп-ахлак чен ӛлчӛмдӛрү менен таразалайт. Жеке пенде 

«Манаста» адамгерчилик, абийир, жигиттик ар-намыс, ата-журт, калайык-калк 

алдындагы атуулдук парз, патриоттук милдет деген чоң түшүнүктӛр менен ченелип- 

бычылат, ушул борбордук мерчемдерге болгон мамилесинде бааланат. Манастын пир 

туткан кудайы, сыйынган дини-элдин кызыкчылыгы, Ата Мекен эркиндиги, журттун ар-

намысы. Анын акыл-эси – ар дайым ӛз Ата журтунун, элинин стратегиялык маселери 

менен алек. Манас бийик патриоттук милдеттерди карап, ӛз мекендештерин журт 

башына келчү коркунучтун алдында сак турууга, сергек болууга чакырат. Аалам-адам 

дуализминен тартып ата-бала, эркек-аял, улуу-кичүү мамилерине калк абалтан акыл 

калчап, ой толгогон. Кӛчмӛн заманда мал багып, аң уулап ат үстүндӛ же жоокер жолун 

тутуп, жоо бетинде туруп ӛмүр ӛткӛргӛн эл Кӛк Тенирдин кудуретине ӛзгӛчӛ сыйынган. 

Тенирдин ыйык касиетине ишенүү, анын негизин жашоонун жана жакшылыктын жандуу 

башталмасы деп түшүнгӛн элдик философия түзӛт. Индивидуализм менен 

коллективизмдин диалектикалык биримдиги элдин кызыкчылыгына тӛп келет. «Манас» 

эпосунун гениалдуулугунун жана философиялык түшүнүмдӛрүнүн ар бири элдик 

педагогиканын негизинде таанып-билүүдӛ, ӛзгӛчӛ чыгарманын табигый түрдӛ 

диалектикалык ойлоонун принциптерине жана мыйзам ченемдүүлүктӛрүнӛ толугу менен 

дал келери белгиленет. 

